
Ladina Kirchen: «Il suveran ha fatg in
stritg tras mes plans.»

En la biografia da Ladina Kirchen hai dà 
inqual mument, nua ch’ella è stada avant 
in spartavias. Betg adina vulì u sezza pro-
vocà, ma ella ha gì da sa decider. Star u ir 
davent. Lavurar en il sectur da la sanadad 
u en l’hotellaria? U insumma anc ir a 
studegiar? Restar independenta u candi-
dar? E duas giadas ha perfin ina votaziun 
federala dà a sia vita in stausch en ina 
nova direcziun. Oz ha Ladina Kirchen 52 
onns ed è prefecta per la regiun Bern-
Mittelland. Ella è maridada, mamma da 
duas mattatschas e viva datiers da Berna. 

